
1.  CROESO 

 Croesawodd y Cadeirydd Sianelen Pleming (SP) bawb i’r cyfarfod.   

YN BRESENNOL HENO ROEDD: 
Sara Williams (SW); Gethin Jones (GJ); Lisbeth James (LJ); Griffith John Leslie Jones (GJLJ); Olwen Roberts 
(OR); Emlyn Williams (EW);  William Jones (WJ);  Cyng. Jina Gwyrfai (JG), Mair Saunders (Rheolwr Nant 
Gwrtheyrn). 

2.  YMDDIHEURIADAU 

 DERBYNIWYD YMDDIHEURIADAU GAN: 
Ynyr Ellis (YE);  Lois Fychan (LF);  a'r clerc Gillian Thomas (GT). 

3.  COFNODION CYFARFOD EBRILL 2023 

 
 

a) CYFLWYNO A MABWYSIADU 
Cynigwyd  y cofnodion yn gywir gan GJ gyda LJ yn eilio a phawb yn cytuno. 
OR - Nid oedd OR yn bresennol yng nghyfarfod Ebrill 

b) MATERION YN CODI 
 

i. PARCIO PERYGLUS DROS FFOR Y VIC 
Nid oedd y fan wedi symud hyd yn hyn ond yn dilyn gwybodaeth ychwanegol cytunwyd cadw 
llygaid am y tro. 
 

ii. Y LLAIN TIR TRWY’R PENTREF (CEIR YN PARCIO A’I DROI YN FWD)  
Adroddodd SP ei bod wedi trafod y mater gyda Swyddog o’r Cyngor Sir ac y disgwyl am 
ganiatâd er mwyn bwrw blaen i harddu’r safle gyda blodau.  Adroddodd hefyd am  
wirfoddolwyr fydd yn hapus i gynnal y gwaith. 
 

iii. CYNNIG GAN GETHIN JONES I GEISIO NEWID RHEOLAU TAI TEG 
Adroddodd JG bod cais am gefnogaeth erbyn hyn hefyd wedi ei yrru i’r Cynghorau Tref.   
Roedd erbyn hyn wedi derbyn cefnogaeth gan saith Cyngor Cymuned gydag addewid gan 4 
Cyngor arall i’w drafod. 
Y cam nesaf yw trafodaethau gyda Chynghorwyr eraill ei phlaid i gael caniatâd i’w gynnig fis 
Gorffennaf ger bron Cyngor Llawn y Cyngor Sir.  Mae hefyd wedi gofyn am dystiolaeth gan y 
Cynghorau Cymuned gefnogol bod eu trigolion wedi dioddef a cholli allan o ganlyn y 
rhwystrau er mwyn atgyfnerthu. 

iv. GJ – DIFFIBLWR AR GYFER PISTYLL 
Adroddodd LJ am argymhellion oedd wedi ei dderbyn i osgoi sefydlu unrhyw ddiffiblwr ar dy 
annedd ond yn hytrach ei osod ar adeilad.  Gan nad oes adeilad cyhoeddus ym Mhistyll  
cytunodd JG drafod bwriad i’w osod ar bolyn trydan gyda’r darparwyr trydan. 

v. DIFFYG HYFFORDDIANT CYMRAEG I GYNGHORAU CYMUNED 

Derbyniwyd argymhellion gan JG i gynnig y mater fel eitem i Gyfarfod Blynyddol Un Llais 
Cymru, adroddodd ei bod wedi derbyn eilydd i’r cais gan Gyngor Cymuned Llanwnda. 
Cytunodd yr aelodau. 

4.  
 

DATGAN DIDDORDEB 

 
 

Dim wedi ei ddatgan 

5.  DIWEDDARIADAU ASEDAU 

 Popeth mewn cyflwr derbyniol 

6.  CEISIADAU CYNLLUNIO  

 Dim i’w drafod 

7.  GEIFR GWYLLT YR ARDAL 

 Croesawodd a diolchodd SP i Fair Saunders am gytuno cwrdd â’r aelodau i drafod y mater.   

Esboniodd bod y Cyngor yn ymwybodol bod adroddiad wedi ei ddarparu yn ddiweddar gan Ymddiriedolaeth 
y Nant parthed geifr yr Eifl a gofynnodd am esboniad o gynnwys yr adroddiad a beth yw’r bwriad nawr.  
Adroddodd am bryderon oedd wedi codi yng nghyfarfod y pentref o ganlyn diffyg gwybodaeth am fwriad i 
ddifa a chwestiynau yn codi sef: 

 Pam cafwyd yr adroddiad wedi ei wneud 
 pwy sydd â chyfrifoldeb i wneud penderfyniadau 
 beth yw’r dewisiadau  
 pwy fydd yn ysgwyddo’r costau ar unrhyw benderfyniad 
 pwy fydd yn gweithredu penderfyniad 

Adroddodd MS bod hyn yn fater sensitif ofnadwy gyda llawer cymyned yr Eifl yn cael ei effeithio, Llithfaen, 
Llanaelhaearn a Threfor yn benodol a llawer i bryderon a chwynion wedi ei derbyn am: 
 

 cyflwr iechyd y geifr  
 difrod i gerddi 
 difrod i geir 
 difrod i goed brodorol 

 
Rhoddodd wybod bod nifer y geifr erbyn hyn wedi cynyddu yn sylweddol gyda llawer yn dioddef o iechyd 
gwael o ganlyn henaint, mastitis a rhyngfridio a hyd at 125 wedi eu ffilmio yn yr ardal agosaf .   

 
Adroddodd SP bod yr aelodau yn ymwybodol nad oedd safbwynt ar y mater wedi ei gynnig gan AHNE a 
phwysleisiodd pwysigrwydd cyhoeddi cynnwys yr adroddiad a chynnal cyfarfod i ymgynghori gyda’r 
trigolion, Cynghorau Cymuned Pistyll, Llanaelhaearn, Trefor a’r Cynghorydd lleol bryd hynna. 
 
Adroddodd MS ei bod yn cwrdd gyda’r ymddiriedolaeth fory ple bydd yn adrodd y drafodaeth gyda’r Cyngor  
a chyfarfod wedi ei glustnodi gyda’r Cynghorydd Lleol i drafod opsiynau ym mis Mehefin. 
 
Cytunwyd trefnu cyfarfod cyhoeddus yn y dyfodol agos. 

8.  SEDD WAG Y CYNGOR 

 Diolchodd y Cadeirydd i LJ am ei chyfraniad i’r Cyngor a rhannodd tristwch yr aelodau i’w cholli. 

Adroddodd bod hysbyseb ar wefan y Cyngor yn adrodd cynhelir etholiad i lenwi’r sedd wag os cyflwynir cais 
ysgrifenedig am etholiad sy’n cynnwys llofnod deg etholwr o’r ward uchod i’r: Swyddog Canlyniadau, Cyngor 
Gwynedd, o fewn y cyfnod sy’n diweddu am 12.00pm ar ddydd Llun, 29 Mai, 2023.  
Os na dderbynnir cais am etholiad, llenwir y sedd wag gan y Cyngor Cymuned. 

9.  YSWIRIANT Y CYNGOR 

 I’w drafod yn y cyfarfod nesaf 

10.  COFEB RYFEL LLITHFAEN 

 Nid oedd hysbysiad y clerc yn glir, i berwyl hyn cynigiodd SP ofyn i Gyngor Gwynedd gan bwy oedd 
cyfrifoldeb am y gofeb. 

11.  
 
Y GANOLFAN, LLITHFAEN                      

 
 
Adroddodd SP am ddiweddariadau yn dilyn cyfarfod gyda ANHE.   

 Costau'r gwaith i’r Ganolfan yn sylweddol fwy na chyfanswm y grant gan ANHE 
  Bydd arian ANHE yn gwneud y gwaith diogelu, buasai hyn yn gadel costau plastro, y gegin ar 

toiledau yn ychwanegol 
 Maent nawr yn y broses i ddarganfod grant arall i ariannu’r cwbl 
 Bydd tipyn o oediad i symud ymlaen 
 Bydd SP yn mynychu cyfarfod arall yn ystod yr wythnos bydd yn gofyn am arweiniad bryd hynny 
 Diolchoch i bawb wnaeth ymateb i’r holiadur 

12.  
 
MAES PARCIO’R EIFL      

 
 
Adroddodd SP ei bod wedi cael trafodaeth a’r cyfreithiwr parthed gohebiaeth wedi ei dderbyn gan y 
gofrestrfa Tir yn hysbysebu perchnogaeth i lain bychan o dir oedd wedi eich ychwanegu gyda’r bwriad 
cofrestru.   

13.  
 
MATERION LLEOL 

 
 
a) TRAFFERTHION PARCIO YN YSTÂD AWELFRYN 

Adroddodd LJ ei bod wedi derbyn cwyn gan drigolion Awelfryn am drafferthion parcio yn y stad, gyda 
faniau a threlars yn creu helynt i geir sydd yn gorfod 
bagio allan i’r stryd gan nad oes lle i droi car yn y stad.  Cynutodd yr aelodau ofyn i’r trigolion gysylltu 
ag adrodd eu pryderon i gwmni Adref fel y cam cyntaf.   

 
b) SP -  TOILEDAU LLITHFAEN 

Toiledau angen eu twtio 
 

c) OR – GORDYFIANT GWRYCHOEDD 
Angen tocio tyfiant ar y waliau o Gwelfor, Llithfaen ymlaen am Pistyll 

14.  GOHEBIAETH A GWYBODAETH 

 
 

a) DATGANIAD YSGRIFENEDIG: IECHYD DEMOCRATAIDD A DIGIDOL CYNGHORAU CYMUNED A THREF 
Ni dderbyniwyd unrhyw sylwadau i’w gweithredu 



 

 
 

Darparwyd gan:    Clerc y Cyngor, 1 Y Dreflan, Rhosgadfan, Caernarfon, Gwynedd. LL54 7HP 
Ffon:  07979 438 307       E.Bost:   ccpistyll@outlook.com     Gwefan:   https://cyngorcymunedpistyll.weebly.com 

 
 
 
 

 
 

b) CYNIGION AR GYFER CYFARFOD CYFFREDINOL BLYNYDDOL 2023 UN LLAIS Cymru 
Ni dderbyniwyd unrhyw sylwadau i’w gweithredu 

 
c) YMATEB GAN SWYDDOG YMCHWILIO A GORFODI COMISIYNYDD Y GYMRAEG I SYLWADAU'R 

CYNG. JINA GWYRFAI 
JG yn cadw’r mater yn gyfredol 

 
d) MANYLION TALIAD PRECEPT EBRILL I’R CYNGOR 

Ni dderbyniwyd unrhyw sylwadau i’w gweithredu 
 

e) CYFARFOD CYHOEDDUS - AMBIWLANS AWYR EBRILL 28AIN AM 7YH YN YSGOL GLAN Y MÔR, 
PWLLHELI. 
Ni dderbyniwyd unrhyw sylwadau i’w gweithredu 

f) HOLIADUR PERFFORMIAD CYNGOR GWYNEDD 
Ni dderbyniwyd unrhyw sylwadau i’w gweithredu 
 

15.  CYLLID 

 
 

a) CYSONIAD A RHAGAMCANION 2023/24 
Cymeradwywyd y Cysoniad gyda’r aelodau yn cytuno ei gywirdeb 
 

b) CYFRIFLEN BANC – (Nid oedd cyfriflen gyfredol wedi ei dderbyn cyn paratoi’r cyfarfod) 
 

CYFRIF CYFREDOL  - 01 o Fawrth  i 31 o Fawrth 2023   
Balans Agoriadol   £12,290.74 

Derbyniadau + £0.00 

Gwariant - £2,676.65 

Balans Cau = £9,614.09 

        

CYFRIF CYFREDOL  - 07 o Chwefror  i 6ef o Fawrth 2023   
Balans Agoriadol   £2,664.80 

Derbyniadau + £6.22 

Gwariant - £1,465.30 

Balans Cau = £2,671.02 

    = £12,285.11 
 

c) TALIADAU I’W CYMERADWYO 
 

Gillian Thomas 201279  £      267.90  

   
 

16.  
 
CYFARFOD NESAF Y CYNGOR 

 
 
13eg o Fehefin am 7y.h yng Nghapel Isaf 
 

 


